
Alþingi ályktar að skora á ríkisstjórnina að efna til fjórðungsspítala á Akur-
eyri, ísafirði og íMúlasýslum. Skal ríkissjóður leggja fram % af stofnkostnaði þess-
ara sjúkrahúsa gegn 74 annars staðar að.

Greinargerð.

Það hefur lengi verið áhugamál manna á Norðurlandi að fá reist mikið og gott
sjúkrahús í höfuðstað fjórðungsins. Hafa Alþingi borizt áskoranir um þetta efni frá
þúsundum kjósenda norðan lands. Þingmaður Akureyrar hefur borið fram frum-
varp um málið, en það hefur stöðvazt í nefnd í þinginu, án þess að ástæða væri til.
Milliþinganefnd, þar sem landlæknir og einn af þingmönnum Sjálfstæðisflokksins
áttu sæti, virðist hafa komizt að þeirri niðurstöðu, að hér ættu að rísa þrír fjórðungs-
spítalar og framlag ríkissjóðs að vera eins og hér er lagt til. En þrátt fyrir þetta
þokast framkvæmdir í málinu ekki áleiðis. Gert er ráð fyrir einum 200 þús. kr. til
þessara sjúkrahúsbygginga í fjárlagafrv. fyrir næsta ár. Og þar sem það á að vera
aðeins þriðji hluti kostnaðar, er það sama og hindra byggingu hins nýja sjúkrahúss
um óákveðinn tíma.

Akureyrarbúar og Eyfirðingar gerðust brautryðjendur í sjúkrahúsbyggingum
hér á landi. Um aldamótin síðustu varð undir forustu Guðm. Hannessonar, sem þá
var héraðslæknir á Akureyri, byggður og starfræktur stór og myndarlegur spítali.
Bygging þess húss var þjóðlegt átak. Annars staðar á landinu voru lítil úrræði í þess-
um efnum, nema þar, sem útlendingar komu til skjalanna og stóðu fyrir framkvæmd-
um. Guðmundur Hannesson var þá annar mesti skurðlæknir á landinu. Leitaði fólk
úr hálfu landinu til Akureyrarspítalans, þegar meiri háttar veikindi bar að höndum,
og þótti það góður kostur. Akureyri var þá fremst í framkvæmdum íslenzkra sjúkra-
húsmála.

Nú er málum svo komið, að hið gamla sjúkrahús Guðmundar Hannessonar er
orðið úrelt og lítt nothæft, eins og von legt er um gamalt timburhús. En á Akureyri er
enn einn af beztu skurð læknum landsins,'og heitir hann líka Guðmundur eins og fyrir-
rennari hans. Sækja til hans sjúklingar víða að, þar á meðal svo að segja allir berkla-
sjúklingar, sem leita sér heilsubótar með uppskurði. Koma árlega fjölmargir sjúkl-
ingar frá Vífilsstöðum og sjúkrahúsunum í Reykjavík til Guðmundar Karls, spítala-
læknis á Akureyri. Er aðstaða hans þó erfið. Hann hefur að vísu góða skurðstofu
nýbyggð a, sem hverfur. síðar inn í væntanlegan fjórðungsspítala. En eftir uppskurð-
inn verða sjúklingar að liggja í hinum lítt nothæfa gamla spítala. Akureyrarspítal-
inu hefur raunverulega verið lands spítali frá því um aldamót og er það enn, nema
að þvi leyti, að hann hefur alla stund verið til skaða vanræktur af ríkisstjórnum og
fjárveitingavaldinu. Má svo ekki lengur ganga.

Landsspítalinn er fjórðungsspítali fyrir Reykjavík og Suðurland. Hann er reistur
fyrir almannafé að % hlutum og að 14 hluta fyrir gjafir áhugasamra kvenna á Suður-
landi. Vegna landsspítalans hefur hið íslenzka þjóðfélag ekki talið-ástæðu til að reisa
nein sjúkraskýli á Suðurlandi, ef frá er talinn spítalinn í Vestmannaeyjum. Daggjöld
landsspítalans eru nú % lægri en í sjúkrahúsum úti um land, og gerir það enn til-
finnanlegra misréttið milli fjórðunganna.

Landsspítalinn er allt of lítill til að fullnægja sjúkrahúsþörf allra landsmanna.
Verður annaðhvort að gera þar stórvægilegar viðbótarbyggingar eða bæta spítala-
aðstöðuna fyrir vestan, norðan og austan. Liggur þá í augum uppi, að réttara er að
gera þrjár mismunandi stórar deildir af landsspítalanum á ísafirði, Akureyri og í



Múlasýslum en að draga alla sjúklinga landsins til spítalalegu þangað, sem dýra st
er að vera. Er slíkur samdráttur sjúklinga engan veginn nein blessun fyrir höfuð-
staðinn, því að sannreynt er, að þess háttar sjúkraflutningur verður oft til þess, að
sjúklingarnir yfirgefa ekki aftur þá staði, þar sem þeir hafa um langan tíma leitað
eftir heilsubót. ön skynsamleg rök mæla með því, að það sé hentara Vestfirðingum,
Norðlendingum og Austfirðingum að geta í mjög mörgum tilfellum fengið góða bót
vanheilsu sinnar heima í fjórðungunum en að þurfa ætíð að leita til Reykjavíkur eftir
læknishjálp, ef verulega reynir á. Það er heilsusamlegt fyrir þjóðina alla að halda
jafnvægi í menningar- og atvinnumálum milli landshlutanna. Fjórðungsspítalarnir
eru því spor í rétta átt og það ekki óverulegt.

Mikil framlög eru nú komin frá fólki á Akureyri, úr Eyjafirði og sérstaklega
frá Kaupfélagi Eyfirðinga til hins nýja sjúkrahúss. Má heita, að þær gjafir samsvari
framlagi reykvískra og sunnlenzkra kvenna áður fyrr. Ef Alþingi viðurkennir fjórð-
ungsspítalafyrirkomulagið, mundu áhugamenn málsins á Akureyri þegar í stað hrinda
spítalabyggingunni í framkvæmd. Mundu þeir nota gjafir þær, sem nú eru í bygging-
arsjóði, framlög ríkisins, það sem þau nú, og taka síðan lán, sem yrði greitt, jafnóðum
og ríkið leggur fram fé að sínum hluta. Það vantar ekkert nema réttláta ákvörðun Al-
þingis um sjúkrahúsbyggingu Akureyrar til þess, að hugmyndin komist í framkvæmd.
Síðan yrði unnið að því að koma á fót fjórðungsspítölum á Vesturlandi og Austur-
landi og stærð þeirra miðuð við fólksfjölda héraðanna.

Tillaga þessi er borin fram í því skyni, að skorið sé með atkvæðagreiðslu á Al-
þingi úr því, hvort fjórðungsspítalahugsjónin á að geta komizt í framkvæmd á næstu
missirum, eins og liður í hinum miklu byggingarframkvæmdum, sem nú eru boð-
aðar, eða hvort fólkið, sem heima á fyrir vestan, norðan og austan, á enn um árabil
að bíða eftir því að ná fullu jafnrétti við þá landa sína, sem búsettir eru í mannflesta
fjórðungnum.


